
FINLYANDIYA TA’LIM 
TIZIMIDA O‘QUVCHILARNING 
O‘ZLASHTIRISHINI BAHOLASH 
MEXANIZMLARI VA ULARNI 
O‘ZBEKISTON MAKTABLARIDA 
QO‘LLASH ISTIQBOLLARI
Xudaybergenova Zuxra Isakovna
Ajiniyoz nomidagi Nukus davlat pedagogika institutining
1-bosqich magistranti (Qoraqalpog‘iston Respublikasi, Nukus shahri)

Annotatsiya: Ushbu maqolada Finlyandiya ta’lim tizimida o‘quvchilarning o‘zlashtirishini baholashning zamonaviy mexa
nizmlari, xususan, formativ va summativ baholash usullarining o‘ziga xos jihatlari tahlil qilingan. Finlyandiya tajribasida 
o‘quvchi shaxsiga yo‘naltirilgan baholash, individual yondashuv, o‘qituvchining erkinligi va stresssiz nazorat tizimining 
samaradorligi yoritilgan. Shuningdek, ushbu baholash mexanizmlarini O‘zbekiston umumta’lim maktablari amaliyotiga 
moslashtirish imkoniyatlari, mavjud muammolar va istiqbolli yechimlar ilmiy jihatdan asoslab berilgan. Tadqiqot natijalari 
ta’lim sifatini oshirish va baholash tizimini takomillashtirishda muhim ahamiyatga ega.

Kalit so‘zlar: Finlyandiya ta’lim tizimi, baholash mexanizmlari, formativ baholash, summativ baholash, o‘quvchilar 
o‘zlashtirishi, ta’lim sifati, innovatsion yondashuv, O‘zbekiston maktablari, pedagogik tajriba, individual yondashuv.
Abstract: This article analyzes modern mechanisms for assessing student achievement in the Finnish education system, 
with particular emphasis on the distinctive features of formative and summative assessment methods. The Finnish expe-
rience demonstrates the effectiveness of student-centered assessment, individualized approaches, teacher autonomy, 
and a stress-free monitoring system. The study also provides a scientific rationale for adapting these assessment mecha-
nisms to the practice of general secondary schools in Uzbekistan, highlighting existing challenges and potential solutions. 
The findings are significant for improving educational quality and enhancing assessment systems.

Key words: Finnish education system, assessment mechanisms, formative assessment, summative assessment, stu-
dent achievement, educational quality, innovative approach, schools of Uzbekistan, pedagogical experience, individual-
ized approach.
Аннотация: В данной статье рассматриваются современные механизмы оценки учебных достижений учащихся в 
системе образования Финляндии, в частности особенности методов формативного и суммативного оценивания. 
Финский опыт демонстрирует эффективность личностно-ориентированного оценивания, индивидуального под-
хода, педагогической автономии учителя и системы контроля, не создающей излишнего стрессового воздействия 
на учащихся. Также научно обоснованы возможности адаптации данных механизмов оценивания к практике 
общеобразовательных школ Узбекистана, выявлены существующие проблемы и предложены перспективные 
пути их решения. Результаты исследования имеют важное значение для повышения качества образования и 
совершенствования системы оценивания.

Ключевые слова: система образования Финляндии, механизмы оценивания, формативное оценивание, сумма-
тивное оценивание, учебные достижения учащихся, качество образования, инновационный подход, школы Узбе-
кистана, педагогический опыт, индивидуальный подход.

KIRISH
Bugungi globallashuv jarayonida ta’lim tizimini takomillashtirish va uning sifatini oshirish dunyo mamla

katlari oldida turgan asosiy vazifalardan biri hisoblanadi. Ayniqsa, o‘quvchilarning bilimini baholash tizimini 
zamonaviy talablar asosida tashkil etish ta’lim samaradorligini belgilaydigan muhim omil sifatida tan olin-
moqda. Rivojlangan mamlakatlar tajribasi shuni ko‘rsatadiki, baholash jarayoni nafaqat nazorat vositasi bo‘lib 
qolmasdan, balki o‘quvchining bilim olish motivatsiyasini oshirish, erkin fikrlashni rivojlantirish va individual 
qobiliyatlarini yuzaga chiqarishga xizmat qilishi kerak.

Jahon ta’lim tizimida yuksak natijalarga erishgan davlatlardan biri bo‘lgan Finlyandiya ta’lim sifati, inno-
vatsion yondashuvlari va o‘quvchilarni baholash mexanizmlarining samaradorligi bilan alohida ajralib turadi. 
Bu mamlakatda baholash jarayonlari o‘quvchi shaxsiga yo‘naltirilgan bo‘lib, unda o‘quvchilarning psixologik 

holati, individual rivojlanish sur’ati va amaliy ko‘nikmalari asosiy mezon sifatida qaraladi. Finlyandiya maktab
larida an’anaviy test va qat’iy nazoratdan ko‘ra formativ baholash, doimiy tahlil va o‘qituvchining kuzatuviga 
katta ahamiyat beriladi. Bu esa o‘quvchilarda stresssiz ta’lim muhitini shakllantirish bilan birga, ta’lim sifatini 
oshirishga xizmat qiladi.

O‘zbekiston ta’lim tizimida ham so‘nggi yillarda baholash mexanizmlarini xalqaro standartlar asosida 
modernizatsiya qilish bo‘yicha keng ko‘lamli islohotlar amalga oshirilmoqda. Xususan, kompetensiyaviy 
yondashuvni joriy etish, xalqaro baholash dasturlarida ishtirok etish hamda o‘quvchilarning amaliy ko‘nikma-
larini rivojlantirishga qaratilgan yangi tizimlar ishlab chiqilmoqda. Shu nuqtai nazardan, Finlyandiya tajribasini 
o‘rganish va uni milliy ta’lim tizimiga moslashtirish muhim ilmiy-amaliy ahamiyat kasb etadi.

MAVZUGA OID ADABIYOTLAR SHARHI
Ushbu maqolaning maqsadi Finlyandiya ta’lim tizimida o‘quvchilarning o‘zlashtirishini baholash mexanizm-

larini tahlil qilish va ularni O‘zbekiston umumta’lim maktablari amaliyotiga moslashtirish imkoniyatlarini yori
tishdan iborat. Shuningdek, tadqiqot davomida baholash tizimidagi mavjud muammolar, ilg‘or pedagogik tajri
balar va istiqbolli yechimlar ilmiy jihatdan asoslab beriladi.

O‘zbekistonning 10 ta pedagogika universiteti rahbarlari va professorlaridan iborat delegatsiyaning 2020-
yildan so‘ng amalga oshirgan safari Finlyandiya ta’lim tizimini chuqur o‘rganishga qaratilgan bo‘lib, bu safar 
davomida Jyväskylä universiteti singari ta’lim muassasalari tajribasi o‘rganildi. Ushbu safarlar va tadqiqotlar 
natijasida Finlyandiya ta’lim modelining O‘zbekiston Respublikasining “Ta’lim to‘g‘risida”gi qonuniga kiritilgan 
o‘zgartirish va qo‘shimchalarga bevosita ta’sir ko‘rsatgani qayd etilgan. Ushbu maqola Finlyandiya ta’lim 
tizimining asosiy tamoyillari, o‘quvchilarning bilimini baholashga bo‘lgan yondashuvlar va uning muvaffaqiyat 
omillarini tahlil qilishga bag‘ishlangan. Shuningdek, Finlyandiya tajribasini O‘zbekistonning umumiy o‘rta ta’lim 
tizimini takomillashtirish va o‘quvchilar bilimini baholash amaliyotlariga moslashtirish imkoniyatlari, afzalliklari 
va yuzaga kelishi mumkin bo‘lgan cheklovlar ilmiy asosda muhokama qilinadi.

Bugungi kunda Finlyandiya ta’lim tizimi dunyodagi eng samarali va ilg‘or tizimlardan biri sifatida tan olinadi. 
Ushbu mamlakat ta’limining muvaffaqiyati ko‘p jihatdan o‘quvchilar bilimini baholashning insonparvar, adolatli 
va rivojlantiruvchi mexanizmlariga bog‘liqdir. Finlyandiya maktablarida baholashning asosiy maqsadi o‘quvchini 
jazolash yoki saralash emas, balki uning individual rivojlanishini qo‘llab-quvvatlash hisoblanadi.

Finlyandiya ta’lim tizimida baholash jarayoni o‘quvchi shaxsiga yo‘naltirilgan bo‘lib, unda har bir o‘quv-
chining qobiliyati, qiziqishi va rivojlanish sur’ati hisobga olinadi. Maktablarda boshlang‘ich sinflarda an’anaviy 
raqamli baholash tizimi deyarli qo‘llanilmaydi. Asosan og‘zaki tavsiflovchi baholash usullaridan foydalaniladi. 
Bu esa o‘quvchilarda ortiqcha bosim va qo‘rquvni kamaytirib, bilimga bo‘lgan qiziqishni oshirishga xizmat qiladi.

Fin maktablarida 10 ballik ta’lim tizimi joriy etilgan, biroq 7-sinfgacha o‘quvchilarga faqat og‘zaki baho 
qo‘yiladi: o‘rtachadan past, qoniqarli, yaxshi, a’lo. 1- va 3-sinflarda baholashning hech qanday ko‘rinishi mavjud 
emas. Finlyandiya davlatidagi barcha maktablar “Wilma” davlat elektron tizimiga ulangan bo‘lib, bu elektron 
maktab kundaligi hisoblanadi va har bir ota-onaning elektron tizimga kirishi uchun shaxsiy kodi bor. Peda-
goglar baho qo‘yib, davomatni belgilab, o‘quvchining maktabdagi faoliyati haqida ma’lumot berib boradilar; 
shuningdek, “bo‘lajak o‘qituvchi”, ijtimoiy xodim, psixolog, feldsher ham shu yerdan kerakli ma’lumotni oladi. Fin 
maktablarida o‘quvchilar olingan baholardan xavotirlanmaydilar.

Maktablarning hududi devor bilan o‘ralmagan, maktabning kirish qismida nazoratchilar ham yo‘q. Aksariyat 
maktablarning kirish darvozasi avtomat tizimga ega bo‘lib, binoga darslar jadvali asosida kirish mumkin. Iliq 
havoda darslar ko‘pincha ochiq havoda, bog‘larda yoki maxsus jihozlangan ayvonlarda o‘tkaziladi.

TADQIQOT METODOLOGIYASI
Finlyandiya tajribasida formativ baholash muhim o‘rin tutadi. Formativ baholash o‘quv jarayonida 

muntazam ravishda amalga oshiriladigan baholash turi bo‘lib, u o‘quvchining bilimni qay darajada o‘zlashti-
rayotganini aniqlash va mavjud kamchiliklarni bartaraf etishga yordam beradi. O‘qituvchi o‘quvchining faoli-
yatini kuzatadi, unga individual tavsiyalar beradi hamda mustaqil ishlash ko‘nikmalarini rivojlantiradi. Natijada 
baholash jarayoni nazorat vositasidan ko‘ra rivojlantiruvchi mexanizm sifatida namoyon bo‘ladi.

Shuningdek, Finlyandiya maktablarida o‘qituvchilarga katta pedagogik erkinlik berilgan. O‘qituvchi baho-
lash mezonlarini o‘quvchilarning tayyorgarlik darajasi va ehtiyojlariga qarab erkin tanlay oladi. Bu esa ta’lim 
jarayonining moslashuvchanligini ta’minlaydi. Baholashda testlardan ko‘ra amaliy topshiriqlar, loyihalar, ijodiy 
ishlar va jamoaviy ish natijalariga asosiy e’tibor qaratiladi.

So‘nggi yillarda O‘zbekiston ta’lim tizimida ham baholash mexanizmlarini takomillashtirish bo‘yicha muhim 
islohotlar amalga oshirilmoqda. Xususan, kompetensiyaviy yondashuv asosida o‘quvchilar bilimini baholash, 
xalqaro baholash dasturlariga integratsiyalashuv va o‘qitishning innovatsion usullarini joriy etishga alohida 
e’tibor qaratilmoqda. Shu jihatdan Finlyandiya tajribasini o‘rganish va milliy tizimga moslashtirish katta ilmiy-
amaliy ahamiyatga ega.

TAHLIL VA NATIJALAR 
Avvalo, O‘zbekiston maktablarida formativ baholash tizimini keng joriy etish maqsadga muvofiq hisobla-

nadi. Chunki an’anaviy baholash tizimi ko‘proq yakuniy natijani aniqlashga qaratilgan bo‘lsa, formativ baholash 
o‘quvchining o‘quv jarayonidagi rivojlanishini doimiy kuzatib borish imkoniyatini beradi. Bu esa o‘quvchilarning 
erkin fikrlashi, tahliliy yondashuvi va ijodiy qobiliyatlarini rivojlantirishga yordam beradi.

Bundan tashqari, baholash jarayonida o‘quvchilarning psixologik holatini hisobga olish ham muhimdir. 
Finlyandiya tajribasida stresssiz ta’lim muhitini yaratishga katta e’tibor qaratiladi. O‘zbekiston maktablarida ham 
o‘quvchilarga ortiqcha bosim o‘tkazmaydigan, rag‘batlantiruvchi va motivatsion baholash tizimini shakllantirish 
zarur.

Shuningdek, o‘qituvchilarning baholash bo‘yicha kasbiy kompetensiyalarini oshirish muhim vazifalardan 
biri sanaladi. Finlyandiyada pedagoglar yuqori tajribaga ega bo‘lib, baholash uslublarini erkin qo‘llash imkoni-
yatiga ega. Shu bois O‘zbekistonda ham pedagog kadrlarni qayta tayyorlash va malakasini oshirish tizimida 
zamonaviy baholash metodikalariga alohida e’tibor qaratilishi lozim.

Biroq Finlyandiya tajribasini to‘liq ko‘chirish emas, balki uni milliy mentalitet, bugungi ta’lim sharoiti va 
o‘quv dasturlariga moslashtirish muhim hisoblanadi. Chunki har bir mamlakatning ta’lim tizimi o‘zining ijtimoiy, 
iqtisodiy va madaniy xususiyatlariga ega. Shu bois Finlyandiya tajribasining eng samarali jihatlarini tanlab olish 
va bosqichma-bosqich joriy etish maqsadga muvofiqdir.

Umuman olganda, Finlyandiya ta’lim tizimidagi baholash mexanizmlarini o‘rganish O‘zbekiston ta’lim 
tizimini modernizatsiya qilishda, o‘quvchilar bilimini adolatli va samarali baholashda hamda ta’lim sifatini 
oshirishda muhim omil bo‘lib xizmat qiladi.

XULOSA VA TAKLIFLAR
Finlyandiya ta’lim tizimida o‘quvchilarning o‘zlashtirishini baholash mexanizmlari insonparvarlik, individ-

uallik va rivojlantiruvchi yondashuv tamoyillariga asoslanganligi bilan ajralib turadi. Bu tizimda baholashning 
asosiy maqsadi o‘quvchini nazorat qilish emas, balki uning bilim olish jarayonini qo‘llab-quvvatlash, erkin 
fikrlashini rivojlantirish va bilim olishga bo‘lgan motivatsiyasini oshirishdan iborat. Ayniqsa, formativ baholash, 
o‘qituvchining erkinligi va stresssiz ta’lim muhiti Finlyandiya ta’lim tizimining samaradorligini ta’minlovchi muhim 
omillar hisoblanadi.

Tadqiqot natijalari shuni ko‘rsatadiki, Finlyandiya tajribasining ayrim samarali jihatlarini O‘zbekiston umum-
ta’lim maktablari amaliyotiga moslashtirish ta’lim sifatini oshirishda katta ahamiyatga ega. Shu jumladan, 
formativ baholash tizimini keng joriy etish, o‘quvchilarning individual xususiyatlarini hisobga olish, rag‘batlan-
tiruvchi baholash usullaridan foydalanish va pedagoglarning baholash kompetensiyalarini rivojlantirish muhim 
vazifalardan biri sanaladi.

Shu bilan birga, xorijiy tajribani milliy ta’lim tizimiga joriy etishda mamlakatning ijtimoiy, iqtisodiy va madaniy 
xususiyatlarini hisobga olish zarur. Finlyandiya tajribasini to‘liq ko‘chirish emas, balki uning eng samarali 
elementlarini tanlab olib, bosqichma-bosqich joriy etish maqsadga muvofiqdir.

Demak, Finlyandiya ta’lim tizimidagi ilg‘or baholash mexanizmlarini o‘rganish va ularni O‘zbekiston maktab-
lariga moslashtirish o‘quvchilar bilimini adolatli baholash, ta’lim samaradorligini oshirish va xalqaro ta’lim stan-
dartlariga mos raqobatbardosh ta’lim tizimini shakllantirishga xizmat qiladi.

